
TARBIYACHILARNING 
KASBIY MAHORATINI 

TAKOMILLASHTIRISH VA 
PEDAGOGIK FAOLIYAT 

SAMARADORLIGINI OSHIRISH 
OMILLARI

Kenjayeva Dildora Terkashevna
Iqtisodiyot va Pedagogika universiteti NTM

“Maktabgacha ta’lim” kafedrasi mudiri, professor v/b
ORCID: 0009-0008-8880-6266
Annotatsiya: Ushbu maqolada maktabgacha ta’lim tashkiloti faoliyatini tashkil etishning zamonaviy yondashuvlari, bu 
jarayonda yuzaga keladigan tendensiyalar va ziddiyatlar, shuningdek, ularni bartaraf etish choralari yoritiladi. Tarbiya-
chining innovatsion faoliyatini samarali amalga oshirishi bir qator omillarga bog‘liq. Ular qatoriga tarbiyachining rivoj­
langan kommunikativ qobiliyati, qarama-qarshi fikrlarga nisbatan xolis yondashuvi hamda turli vaziyatlarda oqilona 
yechimni qabul qilishga tayyorligi kiradi.

Natijada, tarbiyachi o‘z bilim va ilmiy faoliyatini qo‘llab-quvvatlovchi kompleks motivatsion tizimga ega bo‘ladi. O‘zini 
faollashtirish, ijodkorlik, o‘zini anglash va yangilikka intilish motivlari tarbiyachi faoliyatida muhim o‘rin tutadi. Bu omillar 
tarbiyachining faoliyatida innovatsion yondashuvni samarali qo‘llash imkonini yaratadi.

Kalit so‘zlar: maktabgacha ta’lim, tendensiya, ziddiyat, muammo, innovatsion yondashuv, mustaqil fikrlash, shakl, metod.
Abstract: This article discusses modern approaches to organizing the activities of preschool educational institutions, 
as well as the trends and contradictions that arise in this process and the measures to address them. The effective 
implementation of innovative activities by an educator depends on several key conditions. These include the educator’s 
developed communicative competence, impartial attitude toward differing opinions, and readiness to recognize and adopt 
rational solutions in various situations.

As a result, the educator forms a comprehensive motivational framework that supports the development of knowledge 
and scientific engagement. The motives of self-activation, creativity, self-awareness, and aspiration for innovation play 
a crucial role in the professional activity of an educator. Such qualities create the foundation for applying an innovative 
approach to pedagogical practice.

Key words: preschool education, trend, contradiction, problem, innovative approach, independent thinking, form, method.
Аннотация: В данной статье рассматриваются современные подходы к организации деятельности дошкольных 
образовательных учреждений, тенденции и противоречия, возникающие в этом процессе, а также меры по их 
устранению. Эффективная реализация инновационной деятельности воспитателя зависит от ряда факторов. К 
ним относятся развитая коммуникативная компетентность, беспристрастное отношение к противоположным мне-
ниям и готовность принимать рациональные решения в различных ситуациях.

В результате воспитатель формирует комплексную мотивационную систему, обеспечивающую развитие знаний 
и научной активности. Мотивы самоактивации, творчества, самопознания и стремления к новаторству играют 
важную роль в профессиональной деятельности воспитателя. Эти качества создают основу для эффективного 
применения инновационного подхода в педагогической практике.

Ключевые слова: дошкольное образование, тенденция, противоречие, проблема, инновационный подход, само-
стоятельное мышление, форма, метод.

KIRISH
Globallashuv va jamiyatni isloh etish sharoitida yangicha fikrlovchi shaxslarni tarbiyalash ta’lim tizimida 

ham jiddiy o‘zgarishlar kiritishni talab etadi. Bunday o‘zgarishlar esa ta’lim jarayonida bir qator yangi tendensi-
yalarning shakllanishiga sabab bo‘ladi. Ma’lumki, pedagogika fanida boshqa ilmiy sohalardan olingan ko‘plab 
atamalardan foydalaniladi. Bu holat pedagogikaning boshqa fanlar bilan chuqur aloqada ekanligini yana bir bor 
tasdiqlaydi. Bunday atamalar eng ko‘p texnika va iqtisodiyot sohalaridan kirib keladi, chunki aynan shu sohalar 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

440

2025-yil, noyabr, 11-son

ijtimoiy fikrning rivojlanishiga eng katta ta’sir ko‘rsatadi. Chunonchi, bugungi kunda o‘qitishning tejamkorligi 
va oqilonaligi, tarbiyachi faoliyati, texnika va texnologiya, ta’lim iqtisodiyoti, o‘qitishni kompyuterlashtirish va 
shu kabi masalalar tez-tez muhokama qilinmoqda. Ta’lim tizimi ko‘p qirrali, murakkab o‘zaro bog‘lanishlarga 
ega bo‘lgan ko‘p komponentli tizim bo‘lganligi sababli, undagi innovatsiyalarni tasniflash nihoyatda murakkab 
jarayondir. Bu tizimning har bir komponentiga kiritilgan yangilik darhol boshqa komponentlarda ham o‘z aksini 
topish xususiyatiga ega. Biroq bu holat innovatsiyalarni bir vaqtning o‘zida barcha komponentlarga kiritish zarur 
degani emas, chunki bunday ishni amalda to‘liq amalga oshirishning imkoni yo‘q.

To‘g‘ri, ta’limning ayrim jabhalarini qamrab oluvchi turli komponentlarga kiritiladigan yangiliklarning tiplari, 
turlari va sinflari haqida so‘z yuritish zarur. Shu nuqtai nazardan ta’limdagi yangiliklarning tasnifini ishlab 
chiqish masalasi dolzarb bo‘lib qolmoqda. Tadqiqotchilar ta’limdagi yangi tartib-qoidalar tasnifi ko‘p jihatdan 
faqat o‘quv dasturlari va rejalarining tuzilishi hamda mazmunigagina emas, balki ishni tashkil etish shakllari 
va usullariga ham tegishli ekanini ta’kidlaydilar. Yangiliklarga ta’limning barcha komponentlari, tomonlari va 
aspektlarini kiritish qiyin, hatto ba’zida mumkin ham emas. Shu sababli ta’limdagi innovatsiyalarni bir qiymatli 
tiplashtirish murakkab masala hisoblanadi. Haqiqatan ham, ta’lim mazmunidagi yangi tartib-qoidalar o‘qitish 
jarayonining tashkil etilishi va metodikasiga ham bevosita ta’sir ko‘rsatadi. Yangi texnik vositalar va axborot 
texnologiyalarining joriy etilishi pedagoglar mehnatini tashkil etish hamda metodika sohasiga yangi talablar 
qo‘yilishiga olib keladi. Shu bois innovatsiyalar turlari orasidagi chegarani aniq belgilash mushkul ekani ta’kid-
lanadi. Bu boradagi har qanday tasnif muayyan sxematizm elementiga ega bo‘ladi, chunki juda xilma-xil yangi 
tartib-qoidalarni innovatsiyalarning chekli sondagi turlari va tiplari doirasiga “sig‘dirish” nihoyatda qiyin.

MAVZUGA OID ADABIYOTLAR SHARHI
So‘nggi o‘n yilliklarda maktabgacha ta’lim sohasida innovatsiyalarni joriy etish hamda tarbiyachilarni 

yangicha pedagogik amaliyotlarga tayyorlash masalalari keng o‘rganilmoqda. Xalqaro va mintaqaviy tadqiqot-
larda ta’kidlanishicha, tarbiyachilarning innovatsion faoliyati ta’lim sifati, bolalarning ijodiy rivojlanishi va 
ota-onalar bilan hamkorlik darajasiga sezilarli ta’sir ko‘rsatadi. Har qanday ziddiyatli muhit, ya’ni tendensiya, 
tegishli mezonlarga asoslanishni talab etadi. R. Marklund “tiplashtirishning yagona mezoni – bu ta’limda yangi 
tartib-qoidalar jarayoni amalga oshiriladigan daraja” deb hisoblaydi [1:25–28].

Bunday mezonlar bir nechta bo‘lib, ularning majmuiga quyidagilar kiradi:

1.	 Innovatsiya amalga oshiriladigan soha;

2.	 Yangi tartib-qoidani amalga oshirish usuli;

3.	 Innovatsiyalarning kengligi va chuqurligi;

4.	 Innovatsion jarayonning ro‘y berish bazasi.

Innovatsiyaga doir olimlar va mutaxassislarning bir necha fikrlarini keltiramiz. K. Rojers yangilikni 
quyidagicha ta’riflaydi: “Yangilik – bu aniq bir shaxs uchun yangi bo‘lgan g‘oya bo‘lib, u ob’ektiv yangi bo‘ladimi 
yoki yo‘qmi, buning ahamiyati yo‘q. Biz uni g‘oya yaratilgan yoki birinchi bor foydalanilganidan beri o‘tgan vaqt 
ichida ta’riflaymiz.” S. Mayls esa shunday yozadi: “Yangilik – bu maxsus yangilik, maxsus o‘zgarish bo‘lib, biz 
undan tizimli maqsadlarni amalga oshirishda samaradorlik kutamiz.” [2:56–57] Tarbiyachining innovatsion faoli-
yati turli qarashlarning to‘qnashuvi va o‘zaro boyitilishi dinamikasida amalga oshadi. Uni samarali tashkil etish 
bir qator shart-sharoitlarga bog‘liq bo‘lib, ularga tarbiyachining muloqot madaniyati, qarama-qarshi fikrlarga 
nisbatan beg‘araz munosabati hamda turli vaziyatlarda ratsional yondashuvni tan olishga tayyorligi kiradi. Nati-
jada tarbiyachi o‘z bilim va ilmiy faoliyatini ta’minlaydigan keng qamrovli mavzu (motiv)ga ega bo‘ladi. Tarbi-
yachi faoliyatida o‘z-o‘zini faollashtirish, ijodkorlik, o‘zini bilish va yaratuvchanlik motivlari muhim ahamiyat kasb 
etadi. Bu esa tarbiyachi shaxsining kreativligini shakllantirish imkonini beradi. Maktabgacha yoshdagi bolalarni 
tarbiyalashda mashg‘ulotlarni innovatsion texnologiyalar asosida tashkil etishning asosiy yo‘nalishlarini anglab 
olish zarur. Ular quyidagilardan iborat: ta’lim mazmuni va tizimini isloh qilish; ta’lim-tarbiya boshqaruvini isloh 
qilish; ta’limning bozor iqtisodiyotiga asoslangan mexanizmini yaratish; ota-ona, tarbiyachi va tarbiyalanuv-
chining ta’lim jarayoniga bo‘lgan yangicha qarashlarini shakllantirish; ushbu tub islohotlarning bosh harakatlan-
tiruvchi kuchi – yangi pedagogik texnologiyalarni amaliyotga tatbiq etish.

Ko‘plab ilmiy sharhlar va sistematik tadqiqotlar rahbarlik, tashkilot madaniyati, metodik qo‘llab-quvvatlash 
hamda infratuzilma (resurslar, texnologiyalar) tarbiyachilarning innovatsion xatti-harakatlarini bevosita rag‘bat-
lantirishini ko‘rsatadi. Boshqaruv tizimining innovatsiyalarni qo‘llab-quvvatlashi va doimiy malaka oshirish 
dasturlari – eng ta’sirli omillardan biri sifatida qayd etiladi. Adabiyotlarda shaxsiy omillar (o‘ziga ishonch, o‘zga­
rishlarga ochiqlik, ichki motivatsiya, kasbiy refleksiya) hamda kasbiy kompetensiyalar (ICTni bilish, pedagogik 
texnologiyalar, loyiha metodlari) innovatsion faoliyatni anglash va amalga oshirishda markaziy ahamiyatga ega 

ekani ko‘rsatiladi. Ayrim empirik tadqiqotlar pedagoglarning o‘zini rivojlantirishga tayyorligi bilan innovatsion 
g‘oyalarni sinovdan o‘tkazishdagi faolligi o‘rtasida kuchli bog‘liqlik mavjudligini aniqlagan.

TADQIQOT METODOLOGIYASI
Loyiha asosida ta’lim, STEAM, o‘yin texnologiyalari va reflektiv amaliyotlar kabi yondashuvlar tarbi-

yachilarning ijodiy hamda innovatsion metodlarni tatbiq etishida samarali ekanini tasdiqlovchi dalillar soni 
ortib bormoqda. Shu bilan birga, ushbu metodlarni muvaffaqiyatli joriy etish ko‘pincha doimiy metodik kuzatuv 
va baholashni talab qiladi. So‘nggi manbalar XXI asr ko‘nikmalarini va raqamli vositalarni tatbiq etish tarbi-
yachilarning innovatsion xatti-harakatlarini kengaytirishi mumkinligini ko‘rsatadi – biroq buni amaliyotga tatbiq 
etish uchun o‘qituvchilarning texnik va pedagogik tayyorgarligi zarur.

Asosiy yo‘nalishlar quyidagilar:

1.	 Rahbarlik va tashkilot muhitining roli. Sistematik sharhlar rahbarlik va tashkilot madaniyati innovatsion 
xatti-harakatlarni tushuntirishda eng barqaror omillar ekanini ko‘rsatadi. Shu bois, boshqaruv siyosati va 
metodik qo‘llab-quvvatlash asosiy aralashuv nuqtalari hisoblanadi.

2.	 Shaxsiy kompetensiyalar. Tarbiyachilarning o‘ziga ishonchi, refleksiv yondashuvi va ICT-kompetensi-
yalari innovatsiyalarni amalga oshirish imkoniyatini oshiradi. Mahalliy tadqiqotlar ham bu fikrni tasdiqlaydi.

3.	 Metodik amaliyotlar. Project-based learning va STEAM kabi modellar bolalar va tarbiyachilarda ijodiy 
faoliyatni kuchaytirish haqida ko‘plab ijobiy dalillarni taqdim etadi.

4.	 Natijaviy ko‘rsatkichlar. Innovatsion pedagogik aralashuvlar bolalarning ijodiy faolligini oshirish, ta’lim 
samaradorligini yaxshilash hamda ota-ona qoniqishini oshirishga oid ishonchli natijalarni ko‘rsatmoqda 
(mahalliy va xalqaro tadqiqotlarda 15–30 % diapazonida ijobiy o‘zgarishlar qayd etilgan misollar mavjud).

Adabiyot tahlili shuni ko‘rsatadiki:

1.	 Maktabgacha bosqichga xos, uzoq muddatli empirik tadqiqotlar yetarli emas. Ko‘plab ishlarda maktab va 
boshlang‘ich ta’limga e’tibor qaratilgan; shu sababli maktabgacha ta’lim konteksti uchun maxsus empirik 
tadqiqotlar zarur.

2.	 Intervensiya tadqiqotlarining metodologik xilma-xilligi (kuzatuv, eksperiment, case study) mavjud, ammo 
samaradorlikni taqqoslash uchun yagona o‘lchov indikatorlari ishlab chiqilishi kerak.

3.	 Raqamli texnologiyalar ta’sirini o‘rganishda metodologik nazorat yetarli emas. Texnologiya joriy etilganda 
uning pedagogik konteksti, tarbiyachining kompetensiyasi va mavjud resurslar inobatga olinishi lozim.

Tavsiyalar

Tashkilotlar darajasida rahbarlik va metodik qo‘llab-quvvatlash tizimini mustahkamlash, innovatsion 
loyihalarni moliyalashtirish hamda resurslar bilan ta’minlash. Tarbiyachilar uchun doimiy professional rivojlanish 
dasturlarini yo‘lga qo‘yish: STEAM, loyiha metodologiyasi, ICT bo‘yicha kurslar hamda reflektiv amaliyotlarni 
joriy etish. Maktabgacha ta’lim kontekstida randomize qilingan aralashuv (intervention) tadqiqotlarini ko‘payti-
rish, standart indikatorlar (ijodiy faollik, dars samaradorligi, ota-ona qoniqishi) bo‘yicha o‘lchovlarni uyg‘unlash­
tirish.

TAHLIL VA NATIJALAR
Bugungi kunda ta’lim tizimida, xususan, maktabgacha ta’lim sohasida innovatsion faoliyatni yo‘lga qo‘yish 

dolzarb masalaga aylangan. Tarbiyachining innovatsion faoliyati bolalar rivojlanishini qo‘llab-quvvatlash, ijodiy 
fikrlashni rag‘batlantirish, yangi pedagogik texnologiyalarni tatbiq etish orqali ta’lim-tarbiya jarayonini sifat 
jihatidan yangi bosqichga olib chiqadi. Shu bois, tarbiyachining innovatsion faoliyatini samarali amalga oshirish 
omillarini aniqlash va ularni tizimli tahlil qilish muhim ahamiyatga ega. Tarbiyachining innovatsion faoliyatini 
muvaffaqiyatli yo‘lga qo‘yish uchun, eng avvalo, maktabgacha ta’lim tashkilotining pedagogik muhiti qulay 
bo‘lishi zarur. Bunga innovatsion g‘oyalarni qo‘llab-quvvatlaydigan rahbariyat mavjudligi, ijodkorlik va tajriba 
almashinuvi uchun ochiq muloqot muhiti, ilg‘or tajribalarni joriy etish uchun yaratilgan sharoitlar hamda malaka 
oshirish va metodik seminarlarning muntazam o‘tkazilishi kiradi. Mazkur omillar tarbiyachining tashabbusini 
kuchaytiradi, yangilik kiritishga bo‘lgan motivatsiyasini oshiradi. 

Innovatsion faoliyatning samaradorligi, avvalo, tarbiyachining kasbiy kompetensiyasi va shaxsiy sifatlari 
bilan belgilanadi. Tahlillar shuni ko‘rsatadiki, yuqori natijalarga erishgan tarbiyachilarda yangilikka ochiqlik va 
o‘zini rivojlantirishga tayyorlik, mustaqil va tanqidiy fikrlash qobiliyati, axborot-kommunikatsiya texnologiyalari­

dan samarali foydalanish, o‘z faoliyatiga refleksiv yondasha bilish, bolalar bilan muloqotda empatiya va ijobiy 
psixologik muhit yaratish qobiliyati ustunlik qiladi. Shunday qilib, tarbiyachining shaxsiy faolligi va kasbiy bilim 
darajasi innovatsion yondashuvning asosiy omillaridan biridir.

Tarbiyachining innovatsion faoliyatini shakllantirishda metodik yondashuvlarning o‘rni ham beqiyosdir. 
Jumladan, loyiha asosida o‘qitish (project-based learning) bolalarning mustaqil izlanishlarini qo‘llab-quvvat-
lashga yordam beradi, STEAM yondashuvi fan, texnologiya, muhandislik, san’at va matematika yo‘nalishlarini 
integratsiyalash orqali ijodiy fikrlashni rivojlantiradi, o‘yin texnologiyalari ta’lim jarayonini qiziqarli va samarali 
qiladi, refleksiya metodlari esa tarbiyachining o‘z faoliyatini tahlil etish va takomillashtirish imkonini beradi. 
Mazkur yondashuvlar nafaqat bolalarning rivojlanishini, balki tarbiyachining o‘z innovatsion salohiyatini ham 
oshiradi. So‘nggi yillarda o‘tkazilgan ilmiy tadqiqotlar shuni ko‘rsatmoqdaki, innovatsion faoliyatga jalb etilgan 
tarbiyachilar bolalarning ijodiy faolligini 25–30 % ga oshirgan, dars samaradorligini 20 % ga yaxshilagan, ota-
onalar bilan hamkorlik darajasini oshirgan hamda o‘zlarining kasbiy motivatsiyasini mustahkamlagan. Ushbu 
natijalar innovatsion yondashuvning amaliy samaradorligini tasdiqlaydi.

XULOSA VA TAKLIFLAR
Tahlil natijalari shuni ko‘rsatadiki, tarbiyachining innovatsion faoliyatini samarali amalga oshirish uchta 

asosiy blokka tayanadi: tashkiliy-pedagogik sharoitlar (rahbariyat yordami, metodik baza, jamoaviy hamkorlik), 
shaxsiy-kasbiy tayyorgarlik (kompetensiya, motivatsiya, refleksiya) hamda metodik innovatsiyalarni qo‘llash 
(zamonaviy texnologiyalar, o‘yin va loyiha metodlari). Shu omillar uyg‘unligida tarbiyachi o‘z faoliyatida yangilik 
yaratish, ta’lim sifatini oshirish hamda bolalarning ijodiy rivojlanishiga samarali ta’sir ko‘rsatishga erishadi. 
Mazkur tadqiqot asosida quyidagi takliflarni ilgari surish mumkin:

•	 birinchidan, maktabgacha ta’lim muassasalarida tarbiyachilarning innovatsion salohiyatini oshirish uchun 
tizimli malaka oshirish dasturlari ishlab chiqilishi zarur;

•	 ikkinchidan, metodik xizmat faoliyati takomillashtirilib, amaliy seminarlarda ilg‘or pedagogik texnologi-
yalarni qo‘llashga alohida e’tibor qaratilishi lozim;

•	 uchinchidan, har bir maktabgacha ta’lim muassasasida innovatsion faoliyatni rag‘batlantiruvchi mexanizmlar 
– grantlar, ichki tanlovlar va ijodiy tashabbuslarni qo‘llab-quvvatlash tizimi joriy etilishi maqsadga muvofiq;

•	 to‘rtinchidan, rahbariyat tomonidan pedagoglarni ilmiy-tadqiqot ishlariga jalb etish va ularning tajribasini 
ommalashtirish orqali innovatsion madaniyatni shakllantirish talab etiladi.

Shu yo‘sinda, tarbiyachining kasbiy faolligi va ijodiy tashabbusi o‘sadi, bu esa ta’lim sifatini oshirishga va 
bolalarda yangilikka intilish, mustaqil fikrlash hamda ijodkorlikni rivojlantirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.05

13.00.06

13.00.07

13.00.09

07.00.00

19.00.00

01.00.00

02.00.00

09.00.00

10.00.00

11.00.00

